
Convenio de colaboracién entre a Conselleria de Educacidn,
Ciencia, Universidades e Formacidon Profesional da Xunta de
Galicia e o Centro de Investigacion en Tecnoloxias da
Informacion e das Comunicacions (CITIC) da Universidade da
Corufia para o desenvolvemento do programa “TALENTOS
INCLUSIVOS”

En Santiago de Compostela.

REUNIDOS

Don ROMAN RODRIGUEZ GONzALEZ, conselleiro de Educacién, Ciencia,
Universidades e Formacién Profesional, que actla en virtude das facultades
atribuidas no artigo 34 da Lei 1/1983, do 22 de febreiro, reguladora da Xunta e da
sua Presidencia, de acordo co seu nomeamento polo Decreto 44/2024 do 14 de
abril, polo que se nomean os titulares das consellerias da Xunta de Galicia, e do
establecido no Decreto 138/2024, do 20 de maio, polo que se establece a
estrutura organica da Conselleria de Educacion, Ciencia, Universidades e
Formacién Profesional (en diante Conselleria).

Don. RICARDO JOSE CAO ABAD, reitor da Universidade da Corufia, que actua en
nome e representacion da institucidn citada, no uso das atribuciéns que lle
confire o art. 36.1f) dos seus Estatutos, aprobados polo Decreto 101/2004, de 13
de maio, da Xunta de Galicia, modificado polo Decreto 194/2007, de 11 de
outubro, que outorga ao reitor a facultade de asinar convenios en nome da
Universidade da Corufia da que forma parte o Centro de Investigacion en
Tecnoloxias da Informacion e das Comunicacions (CITIC).

MANIFESTAN

1. Que a Conselleria é o departamento da Xunta de Galicia ao que lle
corresponden as competencias e funciéns en materia de planificacion,
regulacion e administracion do ensino regrado en toda a sua extension, niveis,
graos, modalidades e especialidades, tal e como establece o Decreto 138/2024,
do 20 de maio, polo que se establece a estrutura organica da Conselleria de
Educacion, Ciencia, Universidades e Formacion Profesional.

2. Que a Conselleria considera como un dos piares fundamentais dun sistema
educativo de calidade a atencidn a diversidade do alumnado, o que esixe una
accion educativa integral que dea resposta axeitada as necesidades especificas
de apoio educativo, sendo necesario, para este fin, contar con toda a
comunidade educativa asi como coas entidades, asociacions ou entidades sen
animo de lucro que adiquen os seus esforzos a esta finalidade.

3. Que a Lei organica 3/2020, do 29 de decembro, pola que se modifica a Lei
organica 2/2006, do 3 de maio, de educacién, remite no seu artigo Unico 3
disposicion adicional vixésima quinta punto 4 da Lei organica 2/2006, do 3 de
maio, de educacién, que refire que “En todo caso, as Administracions educativas
impulsaran o incremento da presenza de alumnas en estudos do ambito das
ciencias, tecnoloxia, enxefieria, artes e matematicas, asi como nos ensinos
deformacién profesional con menor demanda feminina. Do mesmo xeito, as
Administracions educativas tamén promoveran a presenza de alumnado
masculino naqueles estudos nos que exista de forma notoria unha maior
matricula de mulleres que de homes”.

4. Que o Centro de Investigacion en Tecnoloxias da Informacién e das
Comunicaciéns da Universidade da Corufia (en adiante CITIC) é un Centro de
Investigacion da Universidade da Coruia, recofiecido pola Xunta de Galicia e
integrado na Rede de centros de Investigacion do Sistema Universitario de
Galicia (CIGUS). Ten como misidn ser unha entidade xeradora de cofiecemento e
de tecnoloxia innovadora que sustenta o constante I+D+i tecnoldxica por medio
da realizacion de actividades de investigacién, desenvolvemento cientifico e
tecnoloxico vinculadas ao sector das Tecnoloxias da Informacion e as

Comunicaciéns, co remate de potenciar o avance e a excelencia na investigacion,
o desenvolvemento e a innovacion nas TIC e fomentar a transferencia de
cofiecemento e resultados a sociedade.

5. Que o CITIC desenvolve un programa que combina a atencion a diversidade
coa xestion do talento do alumnado en centros educativos galegos denominado
“talentos inclusivos” coordinado dende a direccién do Centro por Manuel
Francisco Gonzdlez Penedo e Javier Pereira Loureiro. Tratase dunha actuacion
encamifiada por unha banda a achegar a tecnoloxia e a ciencia a mozos e mozas
non universitarios para promover vocaciéns STEM (Ciencia, Tecnoloxia,
Enxefieria e Matematicas), facéndoos participes de proxectos tecnoldxicos de
utilidade social e de sustentabilidade, e por outra banda, a visibililizar as
persoas con Paralise Cerebral ou outra diversidade funcional.

6. Que as entidades asinantes comparten o interese en espertar vocacidns
tecnoloxicas entre estudantes de ensino secundario e bacharelato, asi como
traballar na atencion a diversidade a través de equipos colaborativos que
traballan conxuntamente durante todo o curso académico.

En consecuencia, as duas partes acordan subscribir este convenio conforme as
seguintes:

CLAUSULAS

Primeira. Obxecto do convenio

O presente convenio ten por obxecto establecer as condiciéns da colaboracion
entre a Conselleria e o CITIC para o desenvolvemento do programa “Talentos
Inclusivos” no curso 2024-2025 asi como outras colaboracidns nos ambitos da
atencion a diversidade e das tecnoloxias dixital-stem.

Segunda. Desenvolvemento da colaboracion
1.-0 CITIC levara a cabo as seguintes actuacidns:

a) Facilitar o desenvolvemento do programa “Talentos Inclusivos” no curso
2024-2025 en centros educativos da Comunidade auténoma de Galicia.

b) Prestar asesoramento e apoio técnico aos centros participantes en todas
aquelas cuestions relacionadas co desenvolvemento do programa.

c) Favorecer a participacion nas actividades de divulgacién e visibilidade que se
deriven do programa “Talentos Inclusivos”.

d) Manter un rexistro dos equipos de traballo nos que estan participando os
centros educativos para poder certificar a actuacion.

d) Incorporar nas accions de publicidade e comunicacién, asi como no material
de soporte xerado en relacidon co programa a mencion a Conselleria coa imaxe
corporativa correspondente.

e) Propor a comisién mixta de seguimento a relacién de centros educativos
posibles para a sua participacion.

2.- A Conselleria levara a cabo as seguintes actuacions:

a) Convocar as bases para o procedemento de seleccién dos centros educativos
participantes no programa no curso 2024-2025 una vez sexan definidas pola
comisién mixta de seguimento do proxecto.

b) Colaborar co CITIC para o adecuado desenvolvemento do programa “Talentos
Inclusivos” e facilitar a xestion de procedementos de recofiecemento e
certificacion do profesorado dos centros educativos participantes.

c) Cooperar co CITIC no desenvolvemento de actividades de divulgacion e
visibilidade que se deriven do programa “Talentos Inclusivos”.

3.- O presente acordo permitira establecer unha canle de comunicacién entre as
entidades asinantes e establecer pautas para potenciar futuras actividades de
colaboracién para o desenvolvemento das tecnoloxias dixitais-stem no ambito
da atencidn a diversidade, a promocion do desefio universal e o fomento da vida
auténoma.

Terceira. Financiamento

Este convenio non leva consigo aparelladas obrigas econdmicas para ningunha
das partes.

Cuarta. Relacions laborais

A subscricion deste convenio non implica relacion laboral contractual ou de
calquera outro tipo entre o persoal do Centro de Investigacion en Tecnoloxias
da Informacion e das Comunicaciéns (CITIC) da Universidade da Corufia e a
Xunta de Galicia, de tal modo que non se lle podera esixir ningunha
responsabilidade, nin directa, nin indirecta, nin subsidiaria, polos actos ou feitos
ocorridos durante a execucidon das actuaciéns e/ou a vixencia deste convenio.

Quinta. Comision de sequimento

1. Para a coordinacién e desenvolvemento deste convenio constituirase una
comision mixta, formada por seis persoas. Cada unha das partes designara duas,
correspondendo a presidencia a unha das persoas representantes da Conselleria
e a secretaria a unha do CITIC.

2. A comision reunirase, con cardcter ordinario, unha vez no curso escolar. A
reunion tera lugar no primeiro trimestre do curso, logo da convocatoria
realizada pola presidencia da comision, e sempre que unha das partes o solicite.

3. Correspondenlle & comision mixta as seguintes atribucions:

a) Elaborar as bases para a participacion no programa por parte dos centros
educativos.

b) Aprobar a relacién de centros escolares participantes no proxecto.
b) Velar polo adecuado desenvolvemento do convenio e resolver calquera dubida
que se xere respecto del, sen prexuizo do establecido na lexislacion

correspondente.

c¢) Analizar o funcionamento desta colaboraciéon e realizar, de ser o caso,
propostas de mellora.

d) Elaborar unha ficha de seguimento anual do convenio sobre o funcionamento
do mesmo.

e) Difundir e promover o convenio asinado entre ambas as partes.

A actuacion da Comisién de Seguimento axustarase ao establecido nos
preceptos basicos da Lei 40/2015, do 1 de outubro, de réxime xuridico do sector
publico, e na Lei 16/2010, de 17 decembro, de organizacién e funcionamento da
administracion xeral e do sector publico autonémico de Galicia.

Sexta. Natureza e réxime xuridico

Este convenio ten natureza administrativa, e queda féra do ambito da Lei
9/2017,do 8 de novembro, de contratos do sector publico, que os exclue
expresamente no artigo 6.

Segundo o artigo 4 da Lei 9/2017, do 8 de novembro, de contratos do sector
publico, as relacions xuridicas, os negocios e os contratos excluidos do ambito
desta lei rexeranse polas suas normas especiais, aplicandose os principios da
mesma para resolver as dubidas e lagoas que se puidesen presentar.

Asi pois, as dubidas que puidesen xurdir en relacidon coa interpretacion das
clausulas deste convenio, seran resoltas pola comisién mixta. En caso de
discrepancias, seran competentes os dérganos xudiciais da orde contencioso-
administrativa, tralo esgotamento da via administrativa.

Sétima. Proteccion de datos e confidencialidade

Ambas as partes comprométense a cumprir as obrigas que se derivan da
normativa en proteccion de datos que se desprende da Lei organica 3/2018, do 5
de decembro, de proteccidn de datos persoais e garantia dos dereitos dixitais,
ditada para adaptar a lexislacién espafiola ao Regulamento (UE) 2016/679 do
Parlamento Europeo e do Consello do 27 de abril de 2016 relativo & proteccion
das persoas fisicas no que respecta ao tratamento de datos persoais e a libre
circulacion destes datos e polo que se deroga a Directiva 95/46/CE
(Regulamento xeral de proteccion de datos).

Os datos persoais das persoas fisicas asinantes do Convenio seran tratados
polas partes asinantes unicamente para a adecuada formalizacién e
desenvolvemento do mesmo e en base ao disposto no artigo 6.1 b) do RXPD.

Oitava. Transparencia

As partes asinantes deberan cumprir coas obrigas derivadas da entrada en vigor
da Lei 1/2016, do 18 de xaneiro, de transparencia e bo goberno. Para tal fin, as
partes aceptan que o texto do convenio se publique no Portal de Transparencia
e Goberno Aberto da Xunta de Galicia, incluindo os datos identificativos das
persoas asinantes.

Novena. Resolucion

Seran causas de resolucidon deste convenio:
- O incumprimento do seu obxecto.

- O incumprimento total ou parcial de calquera das clausulas que nel se
establecen.

- O acordo unanime de todos os asinantes.

- A decisién xudicial declarativa da nulidade do convenio.
Décima. Vixencia

Este convenio entrara en vigor o dia da sua sinatura, e durard ata finais do curso
académico 2024-25, isto é o dia 31 de agosto de 2025, podendo ser prorrogado
expresamente por cursos académicos sucesivos, salvo denuncia expresa dunha
das partes asinantes e cunha notificacion 4 outra de dous meses de antelacion.
O seu contido podera ser modificado, por mutuo acordo das partes, mediante a
subscricién do oportuno acordo de modificacion.

Os convenios subscritos pola Administracion xeral da Comunidad e Auténoma e
as entidades instrumentais do sector publico autondmico poderan ser obxecto
de modificacién cando tefian como finalidade o logro dos obxectivos de
estabilidade orzamentaria e sostibilidade financeira. Ditas modificaciéns teran

por obxecto a reducién do volume das obrigas ou a modificaciéon do seu prazo de
execucion.

De conformidade co establecido no artigo 49 da Lei 40/2015, do 1 de outubro, de
réxime xuridico do sector publico, a vixencia maxima das prérrogas do convenio
non podera superar o limite temporal de catro anos.

Décimo primeira. Notificacion electrdnica atencion

Segundo o artigo 14.2 da Lei 39/2015, do 1 de outubro, do procedemento
administrativo comuin das administracions publicas, os colectivos que estan
obrigados a relacionarse a través de medios electrénicos coas administracion
publicas, e polo tanto, a recibir notificaciéns por canles electrdénicas son: as
persoas xuridicas, as entidades sen personalidade xuridica, os colexios
profesionais, os que representen un interesado que estea obrigado a
relacionarse electronicamente coa Administracién e, os empregados das
administracions publicas para os tramites que realicen con elas por razén da sua
condicién de empregado publico.

As notificacions realizaranse s6 por medios electrénicos a través do Sistema de
Notificacidon Electrénica de Galicia Notifica.gal, (https://notifica.xunta.gal). Para
poder acceder a unha notificacion electrénica, o interesado deberd contar cun
certificado electrénico asociado ao NIF que figure como destinatario da
notificacion (persoa fisica ou xuridica). Asi mesmo, o interesado pode autorizar a
calquera outra persoa a acceder ao contido das suas notificaciéns.

Lido o Convenio asinase dixitalmente polas partes.

POLA CONSELLERIA DE EDUCACION, POLA UNIVERSIDADE DA CORUNA,
CIENCIA, UNIVERSIDADES E
FORMACION PROFESIONAL,

O CONSELLEIRO, O REITOR
Roman Rodriguez Gonzalez Ricardo José Cao Abad

